
EXPLANATORY NOTE
(Nid yw'r nodyn hwn yn rhan o'r Rheoliadau)

1. Mae'r Rheoliadau hyn yn darparu ar gyfer gweithredu a gorfodi yng Nghymru Reoliad (EC)
Rhif 1334/2008 Senedd Ewrop a'r Cyngor ar gyflasynnau a chynhwysion bwyd penodol ac iddynt
nodweddion cyflasynnau ar gyfer eu defnyddio mewn bwydydd ac ar fwydydd ac sy'n diwygio
Rheoliad y Cyngor (EEC) Rhif 1601/91, Rheoliadau (EC) Rhif 2232/96 ac (EC) Rhif 110/2008 a
Chyfarwyddeb 2000/13/EC (OJ Rhif L354, 31.12.2008, t.34) (“y Rheoliad UE”).

2. Mae'r Rheoliadau hyn yn darparu ei bod yn dramgwydd mynd yn groes i ofynion y Rheoliad
UE—

(a) drwy ddefnyddio cyflasynnau neu gynhwysion bwyd ac iddynt nodweddion cyflasynnau
mewn bwydydd neu ar fwydydd os ydynt yn cyflwyno risg i iechyd defnyddwyr neu os
yw'r defnydd ohonynt yn camarwain cwsmeriaid (rheoliad 3(2)(a));

(b) drwy roi ar y farchnad unrhyw gyflasyn neu gynhwysyn bwyd ac iddo nodweddion
cyflasynnau neu fwyd y maent yn bresennol ynddo os nad yw'r defnydd ohonynt yn
cydymffurfio a'r Rheoliad UE (vheoliad 3(2)(b));

(c) drwy ychwanegu sylweddau gwaharddedig penodol at fwyd (vheoliad 3(2)(c));

(ch) drwy ddefnyddio tardd-ddeunyddiau gwaharddedig penodol ar gyfer cynhyrchu
cyflasynnau neu gynhwysion bwyd ac iddynt nodweddion cyflasynnau, neu drwy
ddefnyddio rhai tardd-ddeunyddiau penodedig heb fod yn unol ag amodau rhagnodedig
(rheoliad 3(2)(ch));

(d) drwy roi ary farchnad neu ddefnyddio rhai cyflasynnau neu dardd-ddeunyddiau penodedig
oni chynhwysir hwy yn rhestr awdurdodedig yr UE (rheoliad 3(2)(d));

(dd) drwy labelu cyflasynnau nas bwriadwyd ar gyfer eu gwerthu i'r defnyddiwr olaf heb i'r
labelu fod yn unol a'r amodau a osodir yn y Rheoliad UE (rheoliad 3(2)(dd));

(e) drwy labelu cyflasynnau a fwriadwyd ar gyfer eu gwerthu i'r defnyddiwr olaf heb i'r labelu
fod yn unol &'r amodau a osodir yn y Rheoliad UE (rheoliad 3(2)(e)); ac

(f) drwy fethu a darparu gwybodaeth benodol a phenodedig pan fo hynny'n ofynnol (rheoliad
3Q2)@)).
3. Mae'r Rheoliadau hyn hefyd—

(a) yn dynodi'r awdurdodau sydd a'r ddyletswydd i orfodi'r Rheoliadau hyn a'r Rheoliad UE
(rheoliad 4);,

(b) yn cymhwyso darpariaethau penodol o Ddeddf Diogelwch Bwyd 1990 at ddibenion y
Rheoliadau hyn (vheoliad 5);

(c) yn darparu pan na fo bwyd yn cydymffurfio &'r Rheoliad UE i'r graddau y byddai'n
dramgwydd o dan y Rheoliadau hyn i'w roi ar y farchnad, mae hynny i'w drin fel methiant
i gydymffurfio a4 gofynion diogelwch bwyd at ddibenion ei atafaelu a'i ddifa o dan adran
9 o0 Ddeddf 1990 (rheoliad 6); ac

(ch) yn gwneud diwygiadau i Reoliadau Labelu Bwyd 1996 (rheoliad 7).

4. Mae asesiad effaith rheoleiddiol o ran costau tebygol cydymffurfio a'r Rheoliadau hyn a'r
buddiannau tebygol a fydd yn deillio o hynny wedi cael ei baratoi mewn perthynas a'r Rheoliadau

